
 

Sindku : Avv. Dean Hili   Viċi Sindku : Raymond Lanzon 
Kunsilliera : Evelyn Vella Brincat, Mark Causon u Charles Cesare 

Segretarju Eżekuttiv : Kevin Borg 

 

 
MINUTI 

 
Laqgħa tal-Kunsill Lokali Pembroke 

 
 

SEBA’ LEĠISLATURA 
 
 
Laqgħa Numru 08/2017 
 
 

Il-Ħamis 27 ta’ Lulju, 2017 
 
 
Il-Kunsill Lokali Pembroke ltaqa’ fl-Uffiċċju Amministrattiv tiegħu li jinsab fl-indirizz Triq 
Alamein, Pembroke, fit-3:30 ta’ filgħaxija. 
 
 
PREŻENTI:  
 
Dean Hili – Sindku 
Raymond Lanzon – Viċi Sindku 
Il-Kunsillier Evelyn Vella Brincat (li ġiet skużata fl-4:30pm) 
Charles Cesare – Kunsillier 
 
ASSENTI b’APOLOĠIJI (Skont Ordni Permanenti 14A (3): 
Il-Kunsillier Mark Causon kien assenti b’apoloġija. (Dok. 1) 
 
ASSENTI 
Ma kien hemm ħadd assenti. 
 
UFFIĊJAL PREŻENTI: 
 
Kevin Borg – Segretarju Eżekuttiv 
Jesmar Scicluna - Ambaxxatur Lokali għaż-Żgħażagħ 
Romina Perici Ferrante – Accountant tal-Kunsill 
Għal parti mill-laqgħa kien hemm il-preżenza tal-pubbliku. 

Minuti 

Is-Sindku Dean Hili ppresjeda l-laqgħa. 

 

8.1 Qari tal-ittri ta’ apoloġiji. 

8.1.1 Is-Segretarju Eżekuttiv Kevin Borg informa lill-Kunsill li l-Kunsillier Mark 
Causon talab li jkun skużat. 

8.1.2 Il-membri preżenti qablu unanimament li jaċċettaw din l-appoloġija. 

 

8.2 Kunsiderazzjoni u Approvazzjoni tal-Minuti 07/2017. 

8.2.1 Is-Sindku Dean Hili ppropona l-approvazzjoni tal-Minuti referenza 
07/K7/2017 kif ippreżentati. 

8.2.2 Il-Viċi Sindku Raymond Lanzon issekonda. 

8.2.3 Il-Kunsill qabel unanimament. 

 

8.3. Tweġibiet għall-Mistoqsijiet tal-Kunsillieri. 

8.3.1 Peress li ma kienx hemm mistoqsijiet, is-Sindku Dean Hili għadda għall-item 
li kien imiss. 

 

8.4 Komunikazzjoni mis-Sindku. 

8.4.1 Is-Sindku Dean Hili għamel refereza għall-korrispondenza 46/2224/17/I, 
46/2229/17/I, 46/2432/17/I u 46/2469/17/I b’informazzjoni dwar PA05424/17 
li jikkonċerna Outline application mill-iskola Chiswick biex jibnu skola ġdida 
fi Triq Gabriele Henin, fejn wara l-informa lill-Kunsill li aktar kmieni llum saret 
laqgħa ma’ rappreżentanti tal-iskola u għall-Kunsill kienu preżenti huwa u s-
Segretarju Eżekuttiv Kevin Borg, talab il-kemmenti tal-membri tal-Kunsill. 

8.4.2 Il-Kunsillier Charles Cesare ssuġġerixxa li l-laqgħa pubblika għandha ssir fuq 
il-post, li jiġu mistienda l-media u l-NGO’s u li jitpoġġa xi tip ta’ tabella 
/billboard li tindika l-oġġezzjoni tal-Kunsill f’isem ir-residenti tal-lokal. 

8.4.3 Il-Viċi Sindku Raymond Lanzon irrakkomanda li għandhom jiġu mistiedna 
ukoll il-membri parlamentari eletti fuq l-10 Distrett. 

8.4.4 Il-Kunsillier Evelyn Vella Brincat irrakkomandat li ladarba l-art hija pubblika l-
Kunsill għandu jitlob lill-Gvern biex din l-art tibqa’ ma tiġix żviluppata u li 
għandhom jiġu mistiedna l-MP’s kollha tal-Parlament. 

8.4.5 Fid-dawl tal-kummenti li saru, is-Sindku Dean Hili ppropona l’issir laqgħa 
għar-residenti nhar it-Tlieta 8 ta’ Awwissu fis-6:00pm fuq il-post, kif ukoll li l-
Kunsill abbażi tal-ilmenti tar-residenti, għandu joġġezzjona għall-iżvilupp 
propost abbażi tad-draft ppreparat mill-Perit tal-Kunsill u li jiġu mistiedna l-
membri parlamentari kollha, il-media u l-NGO’s. 

8.4.6 Il-Kunsillier Evelyn Vella Brincat issekondat. 

8.4.7 Il-Kunsill qabel unanimament. 

8.4.8 Is-Sindku Dean Hili għamel refereza għall-korrispondenza 46/2226/17/I u 
46/2458/17/I dwar l-inkonvenjent mill-iskip li hemm fi Triq l-Imħallef William 
Harding fejn issuġġerixxa li din għandha titneħħa. 

8.4.9 Il-Kunsillier Charles Cesare ippropona li l-Kunsill jitlob għandu l-intervent tad-
Dipartiment konċernat biex isir infurzar. 

8.4.10 Is-Sindku Dean Hili issekonda. 

8.4.11 Il-Kunsill qabel unanimament. 

8.4.12 Is-Sindku Dean Hili għamel refereza għall-korrispondenza 46/2351/17/I bi 
stima mingħand ICT Solutions għall-provvista ta’ Sage Evolution minħabba 
li s-software preżenti mhux ser jibqa’ jingħata support għalih u għalhekk 
ippropona li tinħareġ sejħa pubblika biex jinxtara software ġdid jew 
alternattiv, u dan wara li fuq parir tal-Accountant, il-Kunsill ser jistaqsi jekk il-
packages offruti jaderixux mid-Direttivi tal-EU dwar l-invoices. 

8.4.13 Il-Kunsillier Charles Cesare ssekonda. 

8.4.14 Il-Kunsill qabel unanimament. 

8.4.15 Is-Sindku Dean Hili għamel refereza għall-korrispondenza 46/2366/17/I dwar 
l-immaniġjar tat-traffiku fi Triq Sir Adrian Dingli fejn ippropona li għandha ssir 
tabella li tindika School Ahead u No Pedestrians. 

8.4.16 Il-Kunsillier Evelyn Vella Brincat issekondat. 

8.4.17 Il-Kunsill qabel unanimament. 

8.4.18 Is-Sindku Dean Hili għamel refereza għall-korrispondenza 46/2367/17/I dwar 
skema finanzjament tal-installazzjoni ta’ bicycle racks, fejn ippropona li l-
Kunsill għandu japplika biex isiru stand fejn kull skola, għaqdiet sportivi u 
oħrajn, il-Knisja u l-ġonna pubbliċi. Il-kelliem ippropona wkoll li dawn isiru 
biss suġġett li jiġu ffinanzjata minn din l-iskema. 

8.4.19 Il-Kunsillier Evelyn Vella Brincat issekondat. 

8.4.20 Il-Kunsill qabel unanimament. 

8.4.21 Is-Sindku Dean Hili għamel refereza għall-korrispondenza 46/2423/17/I dwar 
fondi disponibbli lir-Reġjun Tramuntana għal Toroq bit-Tarmak, fejn irrimarka 
li l-ammont huwa baxx wisq biex isir xogħol estensiv sakemm il-Kunsill mhux 
lest li jiffinanzja parti sostanzjali mill-proġett li jkun ser jagħmel u għalhekk 
talab il-kummenti tal-Kunsilliera. 

8.4.22 Il-Kunsillier Evelyn Vella Brincat ipproponiet li dawn il-fondi għandhom 
jintużaw biex tiġi rranġata l-ħsara li hemm fi Triq il-Mediterran. 

8.4.23 Is-Sindku Dean Hili issekonda. 

8.4.24 Il-Kunsill qabel unanimament. 

8.4.25 Fl-16:30 il-Kunsillier Evelyn Vella Brincat talbet li tiġi skużata u ħalliet 
il-kamra. 

8.4.26 Is-Sindku Dean Hili għamel refereza għall-korrispondenza 46/2431/17/I u 
46/2474/17/I mingħand Let’s do It Malta 2017 dwar clean up li ser jagħmlu 
nhar is-16 ta’ Settembru 2017, fejn ippropona li l-postijiet għandhom ikunu 
fuq is-sit Natura2000 (parti mir-ranges, l-akwati tal-RO Plant u l-Bajja ta’ 

Pembroke u l-madwar), kif ukoll li jiġu provduta 3 skips, boroż u ngwanti biex 
jintużaw waqt l-attivita’. 

8.4.27 Il-Viċi Sindku Raymond Lanzon issekonda. 

8.4.28 Il-Kunsill qabel unanimament. 

8.4.29 Kien hemm qbil unanimu li għal din l-attivita’ ser jipparteċipaw is-Sindku 
Dean Hili, il-Viċi Sindku Raymond Lanzon u l-Kunsillier Charles Cesare, li 
ser ikunu preżenti individwalemnt f’kull sit fejn ser issir il-clean up. 

8.4.30 Is-Sindku Dean Hili għamel refereza għall-korrispondenza 46/2436/17/I bi 
stima mingħand J&K Contractors għall-qlugħ ta’ siġar tal-akaċja off Triq il-
Mediterran, fejn irrimarka li fid-dawl li l-Kunsill talab l-għajnuna tal-PARKS u 
s’issa ma kien hemm ebda rispons pożittiv, ippropona li dan ix-xogħol 
għandu jsir mill-kuntrattur tal-Kunsill biex jitneħħew is-siġar kollha u wara 
naraw ikunx hemm bżonn xogħlijiet ulterjuri skond il-materjal li ser jinkixef. 

8.4.31 Il-Kunsillier Charles Cesare ssekonda. 

8.4.32 Il-Kunsill qabel unanimament. 

8.4.33 Is-Sindku Dean Hili għamel refereza għall-korrispondenza 46/2476/17/I dwar 
talba għal-laqgħa rigward il-possibilita’ li jinsab post fejn jiġi prattikat it-tennis 
fil-lokal, fejn ippropona li s-sinjur għandu jiġi nfurmat li l-Kunsill m’huwiex 
konxju li hawn postijiet pubbliċi fil-lokal li jistgħu jakkomodaw it-talbiet tiegħu. 

8.4.34 Il-Kunsillier Charles Cesare ssekonda. 

8.4.35 Il-Kunsill qabel unanimament. 

8.4.36 Is-Sindku Dean Hili għamel refereza għall-korrispondenza 46/2455/17/I u 
46/2446/17/I dwar żvilupp propost minn St Catherins High School PA 
05941/17. 

8.4.37 Wara diskussjoni, il-Viċi Sindku Raymond Lanzon ippropona li ma jarax li l-
Kunsill għandu joġġezzjona għall-iżvilupp propost ladarba l-iżvilupp ser isir 
fuq art privata. 

8.4.38 Il-Kunsillier Charles Cesare ssekonda. 

8.4.39 Il-Kunsill qabel unanimament. 

8.4.40 Is-Sindku Dean Hili ppropona sospenzjoni tal-aġenda biex item 8.7 jiġi 
diskuss qabel item 8.5. 

8.4.41 Il-Viċi Sindku Raymond Lanzon issekonda. 

8.4.42 Il-Kunsill qabel unanimament. 

 

8.7 Rapport Finanzjarju 2 Kwart (Jannar sa Ġunju 2017). 

8.7.1 Is-Sindku Dean Hili ppreżenta r-rapport finanzjarju 2 kwart li jkopri l-perjodu 
Jannar – Ġunju 2017. (Dok. 2) Il-kelliem talab il-kummenti tal-Accountant tal-
Kunsill Romina Perici Ferrante. 

8.7.2 Wara l-ispjega li saret, is-Sindku Dean Hili ppropona l-approvazzjoni tar-
rapport kif ippreżentat. 

8.7.3 Il-Viċi Sindku Raymond Lanzon issekonda. 

8.7.4 Il-Kunsill qabel unanimament. 

 

8.5 Rapporti, ilmenti u ordnijiet ta’ xogħlijiet. 

8.5.1 Is-Segretarju Eżekuttiv Kevin Borg ippreżenta lill-Kunsill: 

 Internal Memo 30/2017 - Rapport tal-laqgħa mal-Assistent Kummissarju 
tal-Pulizija. (Dok. 3) 

 Internal Memo 31/2017 - Rapport tal-laqgħa mal-Ministru M. Farrugia. 
(Dok. 4) 

 Internal Memo 32/2017 - Lista ta' laqgħat li saru bejn laqgħa referenza 
07/K7/17 u 08/K7/17. (Dok. 5) 

 Internal Memo 33/2017 - Lista t’ilmenti li saru bejn laqgħa referenza 
07/K7/17 u 08/K7/17 u li għadhom pendenti. (Dok. 6) 

 Internal Memo 34/2017 - Lista ta' works orders maħruġa bejn laqgħa 
referenza 07/K7/17 u 08/K7/17. (Dok. 7) 

8.5.2 Is-Sindku Dean Hili għamel referenza għall-Internal Memo 33/2017 dwar l-
ilmenti li kien għad hemm pendenti, fejn talab il-kumment tal-membri tal-
Kunsill. Il-kelliem ippropona: 

Ref. Ilment Azzjoni 

27 2017 Talab sabiex jinżebgħu il-parking bays bojod bejn iż-
żewġ parking bays tad-disabled li hemm fi Triq Cocks 
minħabba li jipparkjaw bl-addoċċ u jintilfu l-parkeġġi 

Għandhom jiġu ordnata. 

31 2017 Informat lill-Kunsill li ta' Dar 227 fi Triq l-Imhallef W. 
Harding jikri d-dar lil studenti u persuni oħra u 
jipparkjaw fuq il-bankina bl-addoċċ, ħafna storbju 
speċjalment filghaxija u joħorġu l-iskart bl-addoċċ. 
Malta Short Let hija l-kumpanija li x'aktarx tikri dar. 
Talbet lill-Kunsill jieħu azzjoni. 

Mhux fil-kompitu tal-Kunsill. 

32 2017 Talbet biex isiru aktar tabelli fil-bajja taħt il-ground ta’ 
Pembroke Athleta sabiex il-klieb jinżammu biċ-ċinga.  Ma jistax isir għawm tal-klieb. 

8.5.3 Il-Kunsillier Charles Cesare ssekonda. 

8.5.4 Il-Kunsill qabel unanimament. 

8.5.5 Is-Sindku Dean Hili għamel referenza għall-Internal Memo 34/2017 dwar 
works orders maħruġa bejn laqgħa u oħra, fejn ippropona r-ratifikazzjoni 
tagħhom, liema works orders inħarġu skond l-esiġenzi li kellu l-Kunsill. 

8.5.6 Il-Kunsillier Charles Cesare ssekonda. 

8.5.7 Il-Kunsill qabel unanimament. 

8.5.8 Is-Sindku Dean Hili għamel referenza għall-Internal Memo 26/2017 dwar xiri 
ta’ stickers, fejn informa lill-Kunsill li l-irħas offerent m’għamilx ix-xogħol kif 
mitlub mill-Kunsill, it-tieni offerent ma provdiex sample u għalhekk ippropona 
li tintgħażel it-tielet l-irħas jiġifieri dik ta’ Golden Gate u li l-printing isir fuq 
sticker tal-PVC u mhux karta. 

8.5.9 Il-Kunsillier Charles Cesare ssekonda. 

8.5.10 Il-Kunsill qabel unanimament. 

8.6 Tender 2017/01 for the Provision of Legal Consultant 
Services. 

8.6.1 Is-Sindku Dean Hili nforma lill-Kunsill li kif diġa rrimarka fil-laqgħat 
preċedenti, l-offerti kienu nfetħu iżda rrimarka li l-evelwaturi kien għadhom 
m’għamlux l-evalwazzjoni tagħhom u għalhekk dan l-item għandu jiġi diskuss 
f’laqgħa oħra. 

 

8.8 Nuqqas t’attendenza skond Artiklu 18 tal-Att. 

8.8.1 Is-Sindku Dean Hili għamel refereza għall-korrispondenza 46/2285/17/I fejn 
informa lill-Kunsill li skond l-Att dwar il-Kunsilli Lokali kien qed jinforma lill-
Kunsill li l-Kunsillier Evelyn Vella Brincat naqset milli tattendi għal aktar minn 
terz tal-laqgħat li saru fil-perjodu Jannar - Ġunju 2017 filwaqt li l-Kunsillier 
Mark Causon naqas milli jattendi għal aktar minn terz tal-laqgħat li saru fil-
perjodu Frar - Lulju 2017. Il-kelliem ippropona li l-assenza tagħhom kienet 
ġustifikata u għalhekk il-Kunsill għandu jirrakkomanda lill-Ministru biex il-post 
ma jiġix iddikjarat null. 

8.8.2 Il-Kunsillier Charles Cesare ssekonda. 

8.8.3 Il-Kunsill qabel unanimament. 

 

8.9 Kunsiderazzjoni u Approvazzjoni tal‐iskeda ta’ pagamenti. 

8.9.1 Is-Sindku Dean Hili ppreżenta l-iskeda tad-dħul u ħruġ. (Dok. 8 sa 11) 

8.9.2 Wara li l-Kunsilliera raw u skrutinaw il-kontijiet ippreżentati, is-Sindku Dean 
Hili ppropona l-approvazzjoni tal-kontijiet kollha kif ippreżentata. 

8.9.3 Il-Viċi Sindku Raymond Lanzon issekonda. 

8.9.4 Il-Kunsill qabel unanimament. 

 

8.10 Mozzjonijiet. 

8.10.1 Is-Sindku Dean Hili nforma li ma kienu daħlu ebda mozzjonijiet u għalhekk 
għadda għall-item li kien imiss. 

 

8.11 Tmiem tal-Laqgħa u data tas-seduta li jmiss. 

8.11.1 Il-laqgħa ntemmet fil-5:30pm u ġiet aġġornata għat-28 ta’ Awwissu 2017 fis-
1:30pm. 

 

Konfermati, illum 28 ta’ Awwissu, 2017 

IFFIRMATA IFFIRMATA 
Avv. Dean Hili Kevin Borg 
Sindku Segretarju Eżekuttiv  








































